
 

 
Fjármála- og efnahagsráðuneyti 
 
 

Reykjavík, 27. maí 2020 
 
 
Efni:  Drög að reglugerð um tímabundna endurgreiðslu virðisaukaskatts af vinnu manna 
 
Íþrótta- og Ólympíusamband Íslands fagnar framkomnum drögum að ofangreindri reglugerð 
en vill þó gera eftirfarandi athugasemdir: 
 
Óskað er eftir breytingu á bókstafsliðum g) og h) í 1. grein reglugerðarinnar þannig að 
innihald greinarinnar nái einnig yfir yfirsamtök íþrótta í landinu, íþróttahéruð og sérsambönd 
ÍSÍ.   Með þeirri breytingu þyrfti einnig að bæta þessum einingum við 
skilgreiningar/orðskýringar í 2. grein reglugerðarinnar.  
 
Ljóst er að afleiðingar af kórónuveirunni hafa haft mikil neikvæð áhrif á starf 
íþróttahreyfingarinnar í heild, ekki síst rekstrarumhverfi og fjárhag. Hins vegar, í ljósi þess að 
íþróttalegum verkefnum hefur fækkað tímabundið vegna kórónuveirunnar þá gæti gefist 
dýrmætur tími og svigrúm til að ráðast í viðhald og uppbyggingu mannvirkja í eigu eininga 
innan íþróttahreyfingarinnar, sem mörg hver þarfnast viðhalds og endurgerðar. Þau verkefni 
gætu svo aftur hjálpað til við að koma atvinnulífinu af stað aftur.   
 
Við þær jákvæðu breytingar sem þessi tímabundna reglugerð ber í för með sér er mikilvægt 
að gæta þess að öllum einingum innan íþróttahreyfingarinnar gefist tækifæri til að nýta sér 
úrræðin og því er þessi athugasemd sett hér fram. 
 
Íþróttahreyfingin er ekki rekin í hagnaðarskyni og er byggð upp á sjálfboðaliðastarfi. Hvert 
skref sem tekið er til að létta undir í rekstri íþróttahreyfingarinnar er afskaplega þarft og 
skilar sér í því góða starfi sem hreyfingin leggur af mörkum við uppbyggingu heilbrigðs 
samfélags á Íslandi.  
 
Ef frekari upplýsinga er þörf, vinsamlegast hafið samband við undirrituð. 
 
 

Með kveðju, 
ÍÞRÓTTA- OG ÓLYMPÍUSAMBAND ÍSLANDS 

